სსიპ ჯანმრთელობის ეროვნული სააგენტოს დირექტორს 
ქალბატონ თამარ მელიქიძეს

ქალბატონო თამარ,

საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს პოლიტიკის დეპარტამენტში განხილულ იქნა სსიპ ჯანმრთელობის ეროვნული სააგენტოს მიმდინარე წლის 17 სექტემბრის N10/619 (N) წერილი, შესაბამისი წლების „ქრონიკული დაავადებების სამკურნალო მედიკამენტებით უზრუნველყოფის“ სახელმწიფო პროგრამის ფარგლებში ცენტრალიზებულად შესყიდული ფარმაცევტული პროდუქტის გაცემასთან განმარტებების მოთხოვნის თაობაზე.

როგორც თქვენთვის ცნობილია, პროგრამა მიმდინარე წლის 1 იანვრიდან ინტეგრირდა საყოველთაო ჯანმრთელობის დაცვის სახელმწიფო პროგრამაში და ამავე პროგრამის N1.9 დანართით (მედიკამენტებით უზრუნველყოფა) განსაზღვრულია ფარმაცევტული პროდუქტის ხარჯების ანაზღაურების პირობები. კერძოდ:

ა) ფარმაცევტული პროდუქტის ხარჯები ანაზღაურდება სრულად, თანაგადახდის გარეშე,  დანართი N1.9-ის პირველი პუნტის „ა“ ქვეპუნქტით განსაზღვრულ ჯგუფებზე (გულ-სისხლძარღვთა ქრონიკული დაავადებები; ფილტვის ქრონიკული დაავადებები; ფარისებრი ჯირკვლის ქრონიკული დაავადებები; დიაბეტი (ტიპი 2); პარკინსონი; ეპილეფსია;) დანართი №1.9.1-ით განსაზღვრული ლიმიტების ფარგლებში შემდეგი ბენეფიციარებისთვის:
· პირი, რომელიც რეგისტრირებულია „სოციალურად დაუცველი ოჯახების მონაცემთა ერთიან ბაზაში“ და მასზე მინიჭებული სარეიტინგო ქულა არ აღემატება 100 000-ს; 
· საპენსიო ასაკის მოსახლეობა (ქალი – 60 წლიდან, მამაკაცი – 65 წლიდან),
·  შეზღუდული შესაძლებლობის სტატუსის მქონე ბავშვი,
·  მკვეთრად ან მნიშვნელოვნად გამოხატული შეზღუდული შესაძლებლობის სტატუსის მქონე პირი, 
· ვეტერანი,
·  გორის, კასპის, ქარელის, ხაშურის, დუშეთის, ონის, საჩხერის, ზუგდიდის, მესტიის, წალენჯიხის მუნიციპალიტეტებში საქართველოს ოკუპირებულ ტერიტორიებთან გამყოფი ხაზის მიმდებარე სოფლებში მცხოვრები მოსახლეობა;

ბ) პარკინსონით და ეპილეფსიით დაავადებული საქართველოს მოქალაქეებისთვის ანაზღაურდება ფარმაცევტული პროდუქტის ღირებულების 75%, დანართი N1.9.1-ით პარკინსონის და ეპილეფსიის ჯგუფებისთვის განსაზღვრული ლიმიტის ფარგლებში.

გ) შესაბამისი წლების „ქრონიკული დაავადებების სამკურნალო მედიკამენტებით უზრუნველყოფის“ სახელმწიფო პროგრამის ფარგლებში ცენტრალიზებულად შესყიდული ფარმაცევტული პროდუქტზე ვრცელდება ზემოაღნიშნული („ა“ და „ბ“ ქვეპუნქტებით განსაზღვრული) პირობები, გარდა დანართ №1.9.1-ით განსაზღვრული ლიმიტებისა.
აქვე გაცნობებთ, რომ „ქრონიკული დაავადებების სამკურნალო მედიკამენტებით უზრუნველყოფის“ სახელმწიფო პროგრამის ფარგლებში, პარკინსონით და ეპილეფსიით დაავადებული საქართველოს მოქალაქეებისთვის ცენტრალიზებულად შესყიდული ფარმაცევტულ პროდუქტზე თანაგადახდის ოდენობა განისაზღვრა ,,ქრონიკული დაავადებების სამკურნალო მედიკამენტებით უზრუნველყოფის სახელმწიფო პროგრამის’’ განხორციელების მიზნით გასატარებელ ღონისძიებათა შესახებ“ საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის 2019 წლის 29 ივლისის N01-245/ო ბრძანებით.

პატივისცემით,

